
АННОТАЦИЯ 
Настоящая статья посвящена изложению концептуальных основ и ожидаемых результатов продолжающегося 

исследования эпидемиологических показателей, клинических проявлений и территориальных особенностей 
паркинсонизма в Кашкадарьинской области. Исследование планируется провести в период 2024–2026 гг. на материале 250 
пациентов, находящихся под наблюдением в неврологических отделениях области. В работе намечается разработка 
современного подхода к дифференциальной диагностике болезни Паркинсона, вторичных и атипичных форм 
паркинсонизма, а также изучение связи между экзогенными факторами (гербициды-пестициды, соли тяжелых металлов, 
индустриальная экология, качество питания), характерными для условий области, и развитием паркинсонизма. Согласно 
предварительным прогнозам, в этиологической структуре должен преобладать идиопатический паркинсонизм, тогда как 
доля вторичных и атипичных форм ожидается выше среднемировых показателей. Предполагается, что в 
сельскохозяйственных зонах относительное количество токсических и вторичных форм паркинсонизма будет 
статистически достоверно отличаться, а клиническое течение заболевания у пациентов будет иметь свои особенности. 
Целью работы является разработка территориально-дифференцированных мероприятий по лечению на основе результатов 
исследования. 

Ключевые слова: паркинсонизм, болезнь Паркинсона, дифференциальная диагностика, Кашкадарьинская область, 
территориальная эпидемиология, экзогенные факторы, нейродегенерация, пестициды. 

STRUCTURAL AND CLINICAL-TERRITORIAL FEATURES OF PARKINSONISM, DIFFERENTIAL 
APPROACH AND MEASURES (on the example of Kashkadarya region) 

ANNOTATION 
This article presents the conceptual foundations and expected results of an ongoing study of epidemiological indicators, clinical 

manifestations and territorial features of parkinsonism in Kashkadarya region. The study is planned to be conducted during 2024–
2026 on the material of 250 patients under observation in the neurological departments of the region. The work aims to develop a 
modern approach to the differential diagnosis of Parkinson's disease, secondary and atypical forms of parkinsonism, as well as to 
study the relationship between exogenous factors (herbicides-pesticides, heavy metal salts, industrial ecology, nutrition quality), 
characteristic of the regional conditions, and the development of parkinsonism. According to preliminary forecasts, idiopathic 
parkinsonism should predominate in the etiological structure, while the proportion of secondary and atypical forms is expected to 
be higher than the global average. It is assumed that in agricultural zones the relative proportion of toxic and secondary forms of 
parkinsonism will differ statistically significantly, and the clinical course of the disease in patients will have its own characteristics. 
The aim of the work is to develop territorially differentiated treatment measures based on the research results. 

Key words:  parkinsonism, Parkinson's disease, differential diagnosis, Kashkadarya region, territorial epidemiology, exogenous 
factors, neurodegeneration, pesticides. 

PARKINSONIZMNING TARKIBIY VA KLINIK HUDUDIY XUSUSIYATLARI, DIFFERENSIAL YONDASHUV 

CHORA TADBIRLARI (Qashqadaryo viloyati misolida) 
 

ANNOTATSIYA 
Ushbu maqola Qashqadaryo viloyatida parkinsonizmning epidemiologik ko'rsatkichlari, klinik ko'rinishlari va hududiy 

xususiyatlarini o'rganishga bag'ishlangan davom etayotgan tadqiqotning dastlabki kontseptual asoslarini va kutilayotgan natijalarini 
bayon etadi. Tadqiqot 2024–2026-yillar davomida viloyat neyrologiya bo'limlarida kuzatuvdagi 250 nafar bemor materiali asosida 
olib borilishi rejalashtirilmoqda. Tadqiqotda Parkinson kasalligi, ikkilamchi va atipik parkinsonizm shakllarini differensial 
tashxislashga zamonaviy yondashuvni ishlab chiqish, shuningdek viloyat sharoitida uchraydigan ekzogen omillar (gerbetsid-
pestitsidlar, og'ir metal tuzlari, sanoatlashgan ekologiya, oziqlanish sifati) bilan parkinsonizm rivojlanishi o'rtasidagi bog'liqlikni 
o'rganish ko'zda tutilgan. Dastlabki taxminlarga ko'ra, etiologik tuzilmada idiopatik Parkinson kasalligi ustunlik qilishi, ikkilamchi 
va atipik shakllar esa jahon o'rtacha ko'rsatkichiga nisbatan yuqoriroq ulushni tashkil etishi kutilmoqda. Qishloq xo'jalik zonalarida 
toksik va ikkilamchi parkinsonizm shakllarining nisbati statistik jihatdan muhim darajada farq qilishi va bemorlarda kasallikning 
klinik kechishiga sezilarni tasir qilishi kutilmoqda. Tadqiqot natijalari asosida hududiy differensial davolash chora tadbirlari ishlab 
chiqish maqsad qilinmoqda. 

Kalit so'zlar: parkinsonizm, Parkinson kasalligi, differensial diagnostika, Qashqadaryo viloyati, hududiy epidemiologiya, 
ekzogen omillar, neyrodegeneratsiya, pestitsidlar. 

 
1. Kirish. Parkinsonizm — bazal gangliylar va substantia 

nigra zararlanishi natijasida rivojlanadigan klinik sindrom 
bo'lib, harakat buzilishlari (bradikineziya, rigidlik, tremor, 
postural beqarorlik) bilan namoyon bo'ladi [5, 6]. Jahon 
sog'liqni saqlash tashkiloti ma'lumotlariga ko'ra, hozirgi kunda 
dunyoda       10 milliondan ortiq kishi Parkinson kasalligi bilan 
og'rimoqda, bu ko'rsatkich 2040-yilga borib ikki baravarga 
oshishi kutilmoqda. 

O'zbekistonda neyrodegenerativ kasalliklarni o'rganishga 
bag'ishlangan tadqiqotlar so'nggi yillarda faollashgan bo'lsada, 
hududiy farqlar va mahalliy ekzogen omillarning parkinsonizm 
etiologiyasiga ta'siri hali yetarli darajada o'rganilmagan [1, 2, 3, 
4, 12]. Qashqadaryo viloyati O'zbekistonning nisbatan quruq 
iqlimga ega, qishloq xo'jaligi (asosan paxtachilik) keng 
rivojlangan hududlaridan biri bo'lib, bu yerda pestitsidlar va 
og'ir metallar ta'sirining neyrotoksik roli alohida ahamiyat kasb 
etadi [2, 3, 7, 9, 10]. 

Parkinson kasalligini uning ikkilamchi va atipik 
shakllaridan differensial tashxislash klinik amaliyotda sezilarli 
qiyinchilik tug'diradi. Kech yoki noto'g'ri tashxis bemor hayot 
sifatini yomonlashtiradi va noo'rin davolash taktikasiga olib 
keladi. Shu sababli mahalliy sharoitga moslashtirilgan 
differensial diagnostik algoritmlarni ishlab chiqish dolzarb 
muammo hisoblanadi [7, 8, 9]. 

Tadqiqotning maqsadi — Qashqadaryo viloyatida 
parkinsonizm shakllarining tarkibiy va klinik-hududiy 
xususiyatlarini o'rganish hamda differensial diagnostika uchun 
amaliy chora-tadbirlar ishlab chiqish. 

Tadqiqot vazifalari: 
– Qashqadaryo viloyatida parkinsonizm shakllarining 

epidemiologik tuzilmasini aniqlash; 
– Parkinson kasalligi, ikkilamchi va atipik parkinsonizm 

klinik ko'rinishlarining hududiy o'ziga xosligini tavsiflash; 
– Mintaqada uchraydigan ekzogen omillar bilan 

parkinsonizm rivojlanishi o'rtasidagi bog'liqlikni baholash; 
– Viloyat sharoitiga moslashtirilgan differensial diagnostik 

algoritm taklif etish. 
2. Adabiyotlar sharhi 
2.1. Parkinsonizmning zamonaviy tasnifi 

Zamonaviy neyrologiya parkinsonizmni to'rt asosiy guruhga 
ajratadi: 1) idiopatik Parkinson kasalligi (PK); 2) genetik 
determinatsiyalangan parkinsonizm; 3) ikkilamchi 
(simptomatik) parkinsonizm; 4) atipik parkinsonizm 
sindromlari. Ushbu tasnif Harakat Buzilishlari Jamiyati 
(Movement Disorder Society, MDS) tomonidan 2015-yilda 
qayta ko'rib chiqilgan diagnostik mezonlarga asoslanadi. 

Idiopatik Parkinson kasalligi barcha parkinsonizm 
hollarining 75–80%ini tashkil etadi. Uning patologik substrati 
— alfa-sinuklein agregatsiyasidan iborat Lewy tanachalari va 
dopaminergik neyronlarning progressiv yo'qolishi bo'lib, bu 
jarayon Braak bosqichlari bo'yicha rivojlanadi. So'nggi yillarda 
prionga o'xshash tarqalish mexanizmi faol o'rganilmoqda. 

Ikkilamchi parkinsonizm qatoriga dori parkinsonizm 
(antipsixotiklar, metoklopramid va boshqalar), vaskulyar 
parkinsonizm, toksik parkinsonizm (MPTP, marganets, 
pestitsidlar) kiradi. Jahon bo'yicha o'tkazilgan meta-tahlil 
natijalarida organofosforli pestitsidlar ta'siri PK rivojlanish 
xavfini 1,6 baravardan ko'proq oshirishi ko'rsatilgan. 

Atipik parkinsonizm guruhiga progressiv supranuklear falaj 
(PSP), ko'p tizimli atrofiya (MSA), kortikobazal degeneratsiya 
(KBD) va Lewy tanachalari bilan demensiya (LTD) kiradi. 
Ushbu shakllar PKga nisbatan og'irroq kechadi va levodopaga 
sezgirligi past bo'ladi. 

2.2. O'rta Osiyo mintaqasidagi epidemiologik 
ma'lumotlar 

O'rta Osiyo mintaqasida parkinsonizm epidemiologiyasi 
bo'yicha ma'lumotlar hamon cheklangan. O'zbekiston bo'yicha 
mavjud tadqiqotlarda parkinsonizmning tarqalishi 100 000 
aholiga nisbatan 90–120 nafarni tashkil etishi ko'rsatilgan [8]. 
Qozog'istonda o'tkazilgan tadqiqotda qishloq aholisi orasida PK 
tarqalishi shahar aholisiga nisbatan 1,8 barobar yuqori ekanligi 
aniqlangan, bu holat pestitsidlar va og'ir metallar ta'siri bilan 
bog'liq deb izohlanadi [1]. 

Sug'orish kanallari va sanoat obyektlari yaqinida yashovchi 
aholi orasida parkinsonizm tarqalishining yuqoriligi mintaqaviy 
tadqiqotlarda qayd etilgan. Qashqadaryo viloyatida 
paxtachilikda keng qo'llaniladigan organoxlorli pestitsidlar 
qoldiqlarining tuproq va suv havzalarida saqlanib qolishi 
neyrotoksik omil sifatida alohida ahamiyatga ega. 

3. MATERIAL VA USULLAR 
3.1. Tadqiqot dizayni va bemorlarni tanlash 
Tadqiqot 2024-yil yanvardan boshlanib, 2026-yil dekabrga 

qadar Qashqadaryo viloyat ko'p tarmoqli tibbiyot markazi, 
shuningdek Shahrisabz, Kitob va G'uzor tuman markaziy 
kasalxonalarining neyrologiya bo'limlarida olib borilishi 
rejalashtirilmoqda. Tadqiqotga parkinsonizm tashxisi qo'yilgan 
taxminan 250 nafar bemor kiritilishi ko'zda tutilgan. 

Kiritish mezonlari: 
– yoshi 40 dan katta bo'lgan bemorlar; 
– MDS-UPDRS mezonlari bo'yicha tasdiqlangan 

parkinsonizm klinikasi; 
– Qashqadaryo viloyatida kamida 5 yil davomida istiqomat 

qilish. 
Istisno mezonlari: 
– ma'lumotlari to'liq bo'lmagan bemorlar; 
– ikkilamchi parkinsonizm tashxisi boshqa mintaqada 

qo'yilgan bemorlar. 
3.2. Klinik baholash usullari 
Barcha bemorlar quyidagi standartlashtirilgan protokol 

asosida tekshirilishi rejalashtirilmoqda: 
– MDS-UPDRS (Movement Disorder Society Unified 

Parkinson's Disease Rating Scale) shkalasi bo'yicha motor va 
nomotor simptomlarni baholash; 

– Hoehn–Yahr shkalasi bo'yicha kasallik bosqichini 
aniqlash; 

– bosh miya MRT tekshiruvi (1,5 T apparatda T1, T2, 
FLAIR rejimlarida); 

– levodopa sinov testi (o'tkir levodopa yoki apomorfin 
yuklamasi bilan); 

– qon zardobida og'ir metallar (qo'rg'oshin, marganets, mis) 
darajasini aniqlash; 

– standartlashtirilgan so'rovnoma asosida ekzogen omillar 
va kasb tarixini yig'ish. 

Statistik tahlil SPSS 26.0 dasturida amalga oshirilishi 
rejalashtirilmoqda. Guruhlar o'rtasidagi farqlarni baholash 
uchun Student t-testi va Mann–Whitney U-testidan 
foydalaniladi. Korrelyatsion tahlil Pearson va Spearman usullari 
yordamida o'tkaziladi. p<0,05 qiymati statistik jihatdan muhim 
deb qabul qilinadi. 

4. Kutilayotgan natijalar 
4.1. Bemorlarning demografik va klinik xususiyatlari 

(taxmin) 
Rejalashtirilgan 250 bemordan erkaklar ulushi taxminan 55–

62%, ayollar ulushi esa 38–45% ni tashkil etishi taxmin 
qilinmoqda. O'rtacha yosh 63–66 yosh atrofida bo'lishi, 
kasallikning boshlanish yoshi o'rtacha 59–62 yoshga to'g'ri 
kelishi kutilmoqda. Qishloq joylar vakillarining ulushi viloyat 
aholisi tuzilmasiga mos ravishda taxminan 65–70%ni tashkil 
etishi mo'ljallanmoqda.

 
1-jadval. Bemorlarning parkinsonizm shakllari bo'yicha kutilayotgan taqsimlanishi (taxminiy ko'rsatkichlar) 
 

Parkinsonizm shakli Kutilayotgan son 
(n) 

Taxminiy 
ulushi (%) O'rtacha yosh (taxmin) 

Parkinson kasalligi (idiopatik) ~180–190 ~72–76 62–65 yosh 

Vaskulyar parkinsonizm ~25–35 ~10–14 67–70 yosh 

Dorivor parkinsonizm ~12–18 ~5–7 60–63 yosh 

Ko'p tizimli atrofiya (MSA) ~8–12 ~3–5 57–61 yosh 

Progressiv supranuklear falaj 
(PSP) ~5–9 ~2–4 64–68 yosh 

Toksik parkinsonizm ~4–7 ~2–3 53–58 yosh 

Jami (rejalashtirilgan) ~250 100,0 63–66 yosh 
Izoh: ma'lumotlar taxminiy bo'lib, tadqiqot yakunlanganidan so'ng aniq raqamlar bilan almashtiriladi. Yosh ko'rsatkichlari 

o'rtacha qiymat (M±SD) shaklida keltirilishi rejalashtirilgan. 
 
4.2. Hududiy xususiyatlar va ekzogen omillar 

(kutilayotgan topilmalar) 
Qashqadaryo viloyati tumanlari bo'yicha tahlil shuni 

ko'rsatishi kutilmoqdaki, parkinsonizm holatlari eng ko'p 
Qarshi, Shahrisabz va G'uzor tumanlarida qayd etiladi. Qishloq 
xo'jalik zonalarida (asosan Muborak, Dehqonobod va Kasbi 
tumanlarida) toksik va ikkilamchi parkinsonizm shakllarining 
ulushi shahar aholisiga nisbatan statistik jihatdan muhim 
darajada yuqori bo'lishi taxmin qilinmoqda (p<0,05). 

Og'ir metallar va Pestitsidlar bilan bevosita aloqada bo'lgan 
bemorlar (fermerlar, agrotexniklar) orasida toksik parkinsonizm 
va idiopatik PK xavfi boshqalarga nisbatan 2 barobardan ortiq 
yuqori bo'lishi taxmin qilinmoqda. 

* — guruhlar o'rtasidagi farq statistik jihatdan muhim 
bo'lishi kutilmoqda (p<0,05). Barcha ko'rsatkichlar taxminiy 

bo'lib, adabiyot ma'lumotlari va dastlabki kuzatuvlar asosida 
belgilangan. 

4.3. Differensial diagnostika natijalari (prognoz) 
Ilk murojaat vaqtida bemorlarning taxminan 40–45%ida 

tashxis noto'g'ri qo'yilgan yoki noaniq bo'lishi kutilmoqda. 
Keyingi kuzatuv davomida avval qon-tomir(vaskulyar) 
parkinsonizm tashxisi qo'yilgan bemorlarning bir qismida klinik 
kuzatuv, levodopa sinov testi va MRT natijalari asosida tashxis 
idiopatik PKga o'zgartirilishi taxmin qilinmoqda. Dori 
parkinsonizm tashxisi tasdiqlanib, preparat bekor qilingandan 
so'ng bir qator bemorlarda to'liq yoki qisman regress kuzatilishi 
kutilmoqda. 

Diagnostik qiyinchiliklarning asosiy sabablari quyidagilar 
bo'lishi taxmin qilinmoqda: aralash klinik manzara — vaskulyar 
zamin fonida PK; dori-darmon anamnezini to'liq yig'maslik; 

atipik shakllarning erta bosqichda PKga o'xshashligi; ekzogen 
omillar ta'sirini e'tiborsiz qoldirish. 

5. Muhokama 
Adabiyot ma'lumotlari va dastlabki kuzatuvlarga asoslanib, 

tadqiqot natijalari Qashqadaryo viloyatida parkinsonizmning 
etiologik tuzilmasida ikkilamchi shakllar ulushi yuqoriroq 
bolishi, bunday farq mintaqadagi yuqori pestitsid yuklamasi, 
sug'orish suvlarida og'ir metallarning to'planishi va neftgaz 
sanoati chiqindilari (Muborak gazni qayta ishlash zavodi ta'sir 
doirasi) bilan bog'liq bo'lishi mumkin. 

Vaskulyar parkinsonizmni idiopatik PKdan differensial 
tashxislash ayniqsa murakkab bo'lishi kutilmoqda. Levodopa 
sinov testi va MRT da substantia nigra sohasida diffuzion-
tortishuvchi tasvirlash (DWI) natijalari birgalikda tahlil qilinishi 
differensial diagnostikada hal qiluvchi ahamiyat kasb etishi 
taxmin qilinmoqda. 

 Differensial diagnostika algoritmi (rejalashtirilgan) 
Tadqiqot natijalari asosida Qashqadaryo viloyati sharoitiga 

moslashtirilgan uch bosqichli differensial diagnostika algoritmi 
ishlab chiqilishi rejalashtirilmoqda. 

I bosqich — dastlabki baholash (birinchi murojaatda) 
– parkinsonizmning asosiy belgilarini aniqlash 

(bradikineziya + rigidlik/tremor/postural beqarorlik) va 
nomotor simptomlarni; 

– dori-darmon va toksinlar anamnezini to'liq yig'ish 
(antipsixotiklar, metoklopramid, pestitsidlar); 

– kasb va yashash joyi anamnezi (fermerlik, sanoat hududi, 
sug'orish zonasi); 

– xavf omillarini aniqlashtirish (oilaviy tarix, bosh miya 
jarohatlari, infeksiyalar). 

II bosqich — klinik va instrumental tekshiruv 
– MDS-UPDRS bo'yicha to'liq motor va nomotor baholash; 
– bosh miya MRT (T1, T2, FLAIR, DWI) — vaskulyar va 

atrofik o'zgarishlarni aniqlash; 

– qon zardobida marganets, qo'rg'oshin, mis darajasini 
aniqlash (ayniqsa qishloq xo'jalik xodimlarida); 

– o'tkir levodopa sinov testi (200/50 mg madopar yoki 
sinemet bilan). 

III bosqich — klinik kuzatuv va qayta baholash 
– 6–12 oy davomida levodopa terapiyasiga javobni 

monitoring qilish; 
– atipik belgilar paydo bo'lganda (tez progressiya, erta 

avtonom buzilish, ko'z harakati buzilishi) yuqori 
ixtisoslashtirilgan markazga yo'llash; 

– dori parkinsonizmga gumon qilinganda preparatni bekor 
qilib, 3–6 oy davomida kuzatish. 

Xulosa 
Ushbu maqolada keltirilgan ma'lumotlar davom etayotgan 

tadqiqotning dastlabki kontseptual asoslarini aks ettiradi. 
Tadqiqot yakunlangach quyidagilar aniqlanishi kutilmoqda: 

– Qashqadaryo viloyatida parkinsonizm shakllarining 
tarkibiy tahlilida idiopatik PK ustunlik qilishi (taxminan 72–
76%), vaskulyar parkinsonizm, dori parkinsonizm, atipik 
shakllar va toksik parkinsonizm esa turli ulushlarni tashkil 
etishi; 

– Viloyatning o'ziga xos hududiy xususiyatlari: qishloq 
aholisida yuqori tarqalganlik, pestitsidlar bilan kasbiy aloqaning 
kasallik xavfini oshirishi,  

– Differensial diagnostikada eng ko'p qiyinlikning vaskulyar 
parkinsonizm va idiopatik PK o'rtasida kuzatilishi; levodopa 
sinov testi va MRT natijalarini birgalikda tahlil qilishning 
diagnostik aniqlikni oshirishi; 

– Ishlab chiqilgan uch bosqichli differensial diagnostika 
algoritmi Qashqadaryo viloyati neyrologiya amaliyotiga joriy 
etilishi; ayniqsa ovqatlanish tartibi, pestitsidlar, og'ir metallar va 
sanoat ekzogen omillari ta'sirini baholash dastlabki ko'rikda 
majburiy bo'lishi lozim.

